Cofnodion Cyfarfod Cyngor Tref Porthmadog 

a gynhaliwyd ar Nos Fawrth, 12fed Ebrill, 2011

yn Ystafell Glaslyn, Y Ganolfan, Porthmadog

Presennol:  Cynghorwyr S. Griffiths,  J. Edwards,  K. Williams, G. Davies,  J. Humphreys, Dr. J. M. Edwards, A. ab Iorwerth, G. Murray,  B. O. R. Jones, R. Williams, R. Elwyn Thomas

Hefyd yn bresennol:  Mr. Aled Evans, Swyddog Tai Fforddiadwy Gwynedd, a Mr. Arfon Hughes, Hyrwyddwr Tai Gwledig.

Ymddiheuriadau:
Cynghorwyr R. D. Prichard, A. Gruffydd, S. Roberts, D. I. Jones,  I. Roberts
Estynnwyd croeso gan y Cadeirydd i Mr. Aled Evans a Mr. Arfon Hughes  i drafod tai fforddiadwy.

Cafwyd cyflwyniad gan Mr. A. Evans a dosbarthwyd copi o ddogfen sef, ‘Papur nodweddion marchnad tai ardal Cyngor Tref Porthmadog’.  Codwyd a thrafodwyd nifer o bwyntiau gan gynnwys y canlynol:
1.
Nodwyd bod diffyg tai fforddiadwy yn yr ardal a’i bod yn anodd cael tir ar gyfer adeiladu tai ym Mhorthmadog oherwydd ei bod yn ardal gorlifdir.  Dadleuwyd bod perygl llifogydd ac awgrymwyd gwahodd swyddog o Asiantaeth yr Amgylchedd ddod i gyfarfod o’r Cyngor Tref i drafod hyn.
2.
Nifer helaeth o dai gwag yn yr ardal ers 12 mis, a chwestiynwyd sut gall Cyngor Gwynedd helpu i ryddhau tai ar gyfer y farchnad leol.  Awgrymwyd gwahodd Swyddog Tai Gwag, Cyngor Gwynedd, i gyfarfod Cyngor Tref i drafod y sefyllfa tai gwag.

3.
Tybiwyd bod tai haf yn gyfrifol am ddiffyg tai fforddiadwy yn yr ardal oherwydd eu bod yn gwthio prisiau i fyny ac o ganlyniad nid yw pobl leol yn gallu fforddio prynu tai.  Awgrymwyd bod angen rheoli tai haf a thynnwyd sylw at y canran uchel o dai haf ym Morth-y-gest.

4.
Cynllun Datblygu Unedol presennol Gwynedd yn parhau hyd nes 2016, ac nid yw’n bosib ei newid.   Bydd angen edrych yn fanwl ar y Cynllun nesaf a chynnig sylwadau o safbwynt dynodi safleoedd ar gyfer adeiladu ac ystyried sut i ddod dros fod yr ardal wedi ei ddynodi’n orlifdir. 

5.
Adroddodd Mr. A. Evans ei fod yn ymdrechu i lunio cynllun tair blynedd ar gyfer adeiladu tai ym mhentrefi Morfa Bychan a Thremadog.  Gofynnodd am farn y Cyngor Tref ynglŷn â’r math o dai i adeiladu sef, unai tai rhent neu dai fforddiadwy.  Roedd cymysg barn ymysg yr aelodau gan nodi byddai’n annheg gwahaniaethu rhwng dau bentref o safbwynt y math o dai i adeiladu.  

6.
Cwestiynwyd a yw’n bosib newid y drefn gosod tai rhent gan dynnu sylw at y sefyllfa yn Isgraig, Tremadog?  Deallwyd bod posib i’r Cyngor Tref gychwyn y broses o lunio polisi er sicrhau bod tai yn cael ei adeiladu ar gyfer pobl leol.  Cytunodd Mr. A. Hughes anfon copi o bolisi lluniwyd ar gyfer ardal arall yng Ngwynedd.  
345.
PENDERFYNWYD gwahodd Swyddog Tai Gwag, Cyngor Gwynedd, a swyddog o’r Asiantaeth yr Amgylchedd i gyfarfod gyda’r Cyngor Tref i drafod tai gwag yn yr ardal a pherygl llifogydd ym Mhorthmadog.
Adroddiad y Cadeirydd

· Falch o adrodd bod arwyddion Pwllgoleulas wedi eu gosod yr wythnos hon.
· Llongyfarchiadau i holl blant yr ardal yn eu llwyddiant yn Eisteddfod Sirol yr Urdd a dymuniadau gorau iddynt yn Eisteddfod yr Urdd 2011.

· Mynegwyd llongyfarchiadau i Mr. Martin Pritchard sydd wedi gweithio gyda’r Frigâd Dân am dros ugain mlynedd.  
COFNODION Y CYFARFOD DIWETHAF - CADARNHAU CYWIRDEB

346.
Cofnodion Cyfarfod Mis Mawrth
PENDERFYNWYD  derbyn y cofnodion fel y rhai cywir.
347.
Cadarnhau cywirdeb cofnodion 15fed Mawrth 2011 : Pwyllgor Wefan

PENDERFYNWYD  derbyn y cofnodion fel y rhai cywir.
MATERION YN CODI O GOFNODION PWYLLGOR WEFAN

Ni chodwyd unrhyw fater o gofnodion y Pwyllgor Wefan.

CYNGHORWYR I DDATGAN DIDDORDEB

348.
Cynghorydd Dr. J. M. Edwards yn datgan diddordeb yn eitem rhif  373.
Clwb Pêl Droed Ieuenctid Porthmadog : Cystadleuaeth Ryngwladol : Cais am  nawdd.
MATERION I’W DWYN GERBRON
349.
Bolardiau : Heol Newydd – dim yw trafod; sefyllfa yn ymwneud â’r bolardiau yn iawn.
350.
Llwybr Beicio Porthmadog i Gricieth - nodwyd bod llwybr beicio o Bwllheli at Abererch; o Afonwen i Gricieth ac o Gricieth i Bentrefelin.  Awgrymwyd ysgrifennu at Gyngor Gwynedd gyda chais iddynt ymestyn y llwybr at Borthmadog.

PENDERFYNWYD anfon llythyr at Gyngor Gwynedd yn gofyn iddynt ymestyn y llwybr beicio at Borthmadog.

351.
Llwybr Troed o Garej Madog at Lidl - tynnwyd sylw at yr angen i uwchraddio’r llwybr troed yma ar frys gan fod cryn nifer o bobl yn ei ddefnyddio yn ddyddiol. 

PENDERFYNWYD ysgrifennu at Gyngor Gwynedd gyda chais iddynt uwchraddio’r llwybr troed o Garej Madog at Lidl fel mater o frys gan fod nifer o bobl yn ei ddefnyddio a chyfeirio at y datblygiadau newydd ar y Stad Ddiwydiannol; ac yr angen am fwy o olau. 

352.
Cae Chwarae Bodawen – (i)  Cynghorydd G. Davies wedi gofyn i’r Clerc gysylltu gyda Chyngor Gwynedd i ofyn am bris torri’r gwair am y flwyddyn i ddod.  (ii) pedwerydd clo wedi diflannu; awgrymwyd rhoi rhif y clo i Gyngor Gwynedd, er galluogi’r gweithwyr fynd yno i dorri’r gwair, ac i’r ffarmwr yn unig.  (iii) nodwyd bod wal y Cae Chwarae wedi ei dynnu i lawr gan weithwyr y ffordd osgoi a mynegwyd pryderon ynglŷn â cholli tir.  Cwestiynwyd a yw’r cwmni yn bwriadu adeiladu wal newydd a beth oedd ddigwydd i’r ffos.  Cytunodd y Cadeirydd wneud ymholiadau pellach ynglŷn â’r materion hyn.
PENDERFYNWYD (i) cynnwys pris torri gwair/llwybrau ar Raglen cyfarfod mis Tachwedd o hyn ymlaen.  (ii) prynu clo newydd.
MATERION BRYS  I’W DWYN GERBRON Y CADEIRYDD UNAI ER GWYBODAETH NEU I’W ROI AR Y RHAGLEN AR GYFER Y CYFARFOD NESAF

GOHEBIAETH

353.
Cyngor Gwynedd, Gwasanaeth Priffyrdd a Bwrdeistrefol : Rhaglen Waith Mis Ebrill 2011

PENDERFYNWYD derbyn y wybodaeth.

354.
Cyngor Gwynedd, Cyfarwyddwr Corfforaethol : Hafod y Gest, Porthmadog – tynnwyd sylw at ddogfen ymgynghori ar ddyfodol Hafod y Gest a holiadur fydd angen ei gwblhau.  
PENDERFYNWYD ysgrifennu at Gyngor Gwynedd, Adran Gwasanaethau Cymdeithasol, i ofyn am gopïau ychwanegol o’r ddogfen ar gyfer pob aelod o’r Cyngor Tref, ac i gynnwys Hafod y Gest ar Raglen mis Mai.
355.
Cyngor Gwynedd, Gwasanaeth Rheoli Gwastraff a Strydoedd : Glendid yn Nhref Porthmadog - tynnwyd sylw at ddiffyg biniau baw cŵn ar hyd lôn harbwr; cytunodd y Cadeirydd i’w drafod wrth gyfarfod gyda Mr. Phil Jones ym Morfa Bychan.  Awgrymwyd dylid cyfeirio cwynion ynglŷn â baw cŵn yng nghefnau strydoedd Heol Newydd a’r Wesla i’r Cynghorydd Sir leol.

356.
Cyngor Gwynedd, Gwasanaeth Eiddo : Yr Hen Glinig, Porthmadog

PENDERFYNWYD derbyn y wybodaeth.

357.
Cyngor Gwynedd, Adran Rheoleiddio : Heol Fadog, Porthmadog 
PENDERFYNWYD derbyn y wybodaeth.

358.
Cyngor Gwynedd, Adran Rheoleiddio : Arosfeydd Bws ger Awstralia a’r Parc ym Mhorthmadog – mynegwyd ei bod yn annerbyniol aros hyd nes newid statws y ffordd drwy’r dref wedi cwblhau’r ffordd osgoi; a thybiwyd ni fydd gwaith i godi’r cyrbau yn cael ei wneud. 
359.
Cyngor Gwynedd, Uned Gyfreithiol : Cob Crwn : Creu Llwybr Drwy Gytundeb (cat.1559) – nodwyd mai’r gwaith o dorri gwair yn unig mae’r Cyngor Tref yn ei wneud, ac yn derbyn canran fechan o ad-daliad gan Gyngor Gwynedd am y gwaith.  Awgrymwyd anfon llythyr yn datgan hyn.
PENDERFYNWYD ysgrifennu at Gyngor Gwynedd, Uned Gyfreithiol, yn ei hysbysu mai gwaith torri gwair yn unig mae’r Cyngor Tref yn barod i’w wneud a, hefyd, gofyn am daliad llawn am y gwaith.
360.
Cyngor Gwynedd, Gwasanaeth Cyfreithiol : Gorchymyn Cyngor Gwynedd (Llwybrau Cyhoeddus a Llwybrau March yng Nghymunedau Llannor, Llanystumdwy, Cricieth, Dolbenmaen
a Phorthmadog – Ardal Dwyfor) (Gwaharddiad Defnydd Dros Dro) 2011 – Ail Rybudd

PENDERFYNWYD derbyn y wybodaeth.

361.
Cyngor Gwynedd, Gwasanaeth Cyfreithiol : Gorchymyn Cyngor Gwynedd (Rhan o Ffordd yr A498 yn Nhremadog) (Gwaharddiad Trafnidiaeth Trwodd Dros Dro) 2011 – Ail Rybudd

PENDERFYNWYD derbyn y wybodaeth.

362.
Cyngor Gwynedd, Gwasanaeth Cyfreithiol : Gorchymyn Cyngor Gwynedd (Gwahardd a Chyfyngu Aros a Mannau Parcio ar y Stryd) (Gorchymyn Cydgrynhoi 2007) Gorchymyn Amrywio (Ardaloedd Porthmadog, Cricieth a Nefyn) 2011

PENDERFYNWYD derbyn y wybodaeth.

363.
Cyngor Gwynedd, Economi a Chymuned : Cysylltiad band eang haeddiannol i bobl Gwynedd  - nodwyd bod hwn wedi ei hysbysebu yn y Wasg.
PENDERFYNWYD derbyn y wybodaeth.

364.
Llywodraeth Cynulliad Cymru, Is-Adran Diogelu Iechyd : Toiledau Cyhoeddus, Tremadog – tybiwyd ei bod yn gywilyddus bod toiledau cyhoeddus heb gyflenwad golchi dwylo.  Awgrymwyd anfon llythyr at Gyngor Gwynedd yn gofyn iddynt gymryd y cyfrifoldeb o ddarparu cyflenwad golchi dwylo yn nhoiledau cyhoeddus Tremadog; ac amgáu a chyfeirio at ddatganiadau yn llythyr y Cynulliad yn ymwneud â glanweithdra a rheoliadau iechyd a diogelwch.
PENDERFYNWYD anfon llythyr at Gyngor Gwynedd gyda chopi o lythyr Llywodraeth Cynulliad Cymru yn gofyn iddynt ddarparu cyflenwad golchi dwylo yn nhoiledau cyhoeddus Tremadog; naill ai basn a dŵr neu sebon hylif gwrthfacteria.
365.
Llywodraeth Cynulliad Cymru, Yr Is-Adran Ffyrdd a Phrosiectau : Arwyddion Pwllgoleulas
PENDERFYNWYD derbyn y wybodaeth.

366.
Llywodraeth Cynulliad Cymru, Y Gweinidog dros Iechyd a Gwasanaethau Cymdeithasol  : Lifft Ysbyty Alltwen


367.
Llywodraeth Cynulliad Cymru, Mr. Dafydd Elis-Thomas A.C. : Lifft Ysbyty Alltwen (trafodwyd y ddwy ohebiaeth uchod ar y cyd) – mynegwyd cryn siom yn yr ateb derbyniwyd gan y Gweinidog dros Iechyd; a nodwyd mai pobl gydag anableddau sydd gyda bathodyn glas, gaiff barcio yn y safleoedd sydd wedi eu neilltuo ar gyfer pobl gydag anableddau.  Roedd yr aelodau o’r farn bod angen derbyn ymateb cadarnhaol er gwybod beth yn union sy’n digwydd rhwng y Bwrdd Iechyd a’r cwmni lifft i ddatrys y sefyllfa. 

PENDERFYNWYD ysgrifennu at Lywodraeth y Cynulliad a Mrs. M. Burrows, Prif Weithredwr Bwrdd Iechyd Prifysgol Betsi Cadwaladr, ac anfon copi at Mr. D. Elis-Thomas A.C. 
368.
Bwrdd Iechyd Prifysgol Betsi Cadwaladr, Prif Weithredwr : Ysbyty Alltwen, Porthmadog – Tybiwyd oherwydd diffyg cefnogaeth ac arweiniad gan y Bwrdd Iechyd ni ragwelwyd y bydd symud ymlaen.
PENDERFYNWYD anfon llythyr at yr Ombwdsman Iechyd yn datgan bod y Cyngor Tref ddim yn hapus gydag Ysbyty Alltwen yn ei gyfanrwydd; ac amgáu copi o’r llythyrau uchod yn ymwneud ag Ysbyty Alltwen. 
369.
Bwrdd Iechyd Prifysgol Betsi Cadwaladr, Grŵp Rhaglen Glinigol Iechyd Meddwl : Ward Hafan, Ysbyty Bryn Beryl, Pwllheli
PENDERFYNWYD derbyn y wybodaeth.

370.
Cyngor Gwynedd, Economi a Chymuned : Cynllun Tirweddu Gwynedd

PENDERFYNWYD derbyn y wybodaeth.
371.
Comisiwn Rhyddid Gwybodaeth (ICO) : Croesfan Pont Britannia

PENDERFYNWYD derbyn y wybodaeth.
372.
Swyddfa Rheoliadau Rheilffyrdd (ORR) – Gorchymyn Croesfan Wastad Pont Britannia – tynnwyd sylw at Gymal 23 ac awgrymwyd dylai’r Rheilffordd Ffestiniog gymryd cyfrifoldeb llwyr am ddiogelwch defnyddwyr y groesfan, ac nid yr awdurdod. 
PENDERFYNWYD ysgrifennu at Ysgrifennydd Gwladol Cymru yn datgan bod Cymal 23 ddim digon cadarn ac mai cyfrifoldeb Rheilffordd Ffestiniog yn unig i’w diogelwch defnyddwyr y groesfan; ac anfon copi at Brif Gwnstabl Heddlu Gogledd Cymru.
373.
Rowlands Pharmacy : Cloc Cymunedol Porthmadog

PENDERFYNWYD derbyn y wybodaeth.

374.
Clwb Pêl Droed Ieuenctid Porthmadog : Cystadleuaeth Ryngwladol : Cais am  nawdd

PENDERFYNWYD cyfrannu £300 tuag at gostau teithio’r Clwb Pêl Droed Ieuenctid Porthmadog.

375.
Un Llais Cymru : Aelodaeth Un Llais Cymru 2011-12 - thrafodwyd gwerth aelodaeth Un Llais Cymru.  Nodwyd bod y Clerc yn aelod o Gymdeithas Clercod ac y gallai gysylltu â hwy am gyngor neu gymorth pe bai angen.

PENDERFYNWYD peidio â thalu tal aelodaeth Un Llais Cymru eleni.

376. 
Un Llais Cymru : Hysbysiad am Gynhadledd a Chyfarfod Cyffredinol Blynyddol 2011 - nid yn berthnasol oherwydd y penderfyniad uchod.

377.
Un Llais Cymru : Rhaglen Hyfforddiant Genedlaethol ar gyfer Cynghorau Cymuned a Thref yng Nghymru - nid yn berthnasol oherwydd y penderfyniad uchod.

378.
Aled Griffith a theulu Tŷ Nanney : Troliau Tesco, Sbwriel a’r Ffordd Osgoi – trafodwyd y pwyntiau canlynol a godwyd yn llythyr Aled Griffith: (i) Troliau Tesco : nifer o droliau Tesco yn y cyt ac o amgylch y dref - ymddengys nid yw Tesco yn casglu troliau yn rheolaidd fel ag yn y gorffennol.   (ii)  Sbwriel yn y cyt – nodwyd bod Asiantaeth Amgylchedd yn clirio’r cyt yn rheolaidd ac awgrymwyd ysgrifennu at yr Asiantaeth Amgylchedd, Cyngor Gwynedd a Tesco yn gofyn iddynt gydweithio i glirio’r safle.  (iii)  Ffordd Osgoi : oherwydd bod y cynlluniau wedi eu cwblhau nid yw’n bosib yn awr eu newid.  Cytunodd y Cadeirydd i roi’r materion yn ymwneud â’r ffordd osgoi ger bron Pwyllgor Ffordd Osgoi.
PENDERFYNWYD ysgrifennu at yr Asiantaeth Amgylchedd, Mr. Peter Simpson, Cyngor Gwynedd, a Tesco, yn gofyn iddynt gydweithio er clirio’r safle.  (iii) Anfon llythyr at Mr. Aled Griffith yn amgáu copi o’r llythyr uchod.
379.
Mike Harriman, Pwyllgor Ardal Fflint/Wrecsam : ‘Stakeholder Reference Group’ – 21:03:11

PENDERFYNWYD derbyn y wybodaeth.

380.
Llywodraeth y Cynulliad : Y Wybodaeth Ddiweddaraf am Bolisi a Deddfwriaeth yn ymwneud â’r Iaith Gymraeg

PENDERFYNWYD derbyn y wybodaeth.

381.
Llywodraeth y Cynulliad : Ymgynghoriad ynghylch Strategaeth Cydraddoldeb ac Amrywiaeth Ddrafft ar gyfer Gwasanaeth Tân ac Achub Cymru
PENDERFYNWYD derbyn y wybodaeth.

382.
Treftadaeth Cymru : Drysau Agored
PENDERFYNWYD derbyn y wybodaeth.

383.
Bwrdd Iechyd Prifysgol Betsi Cadwaladr : Newid Rhif Ffôn Gwasanaeth y Tu Allan i Oriau Meddygon Teulu Gogledd Cymru

PENDERFYNWYD derbyn y wybodaeth.

384.
Un Llais Cymru : Cylchlythyr Cyllid (copi o’r ddogfen ar gael yn y cyfarfod)

PENDERFYNWYD derbyn y wybodaeth.

385.
Balfour Beatty Jones Bros : Cofnodion Cyfarfod 18 Ionawr 2011 – er gwybodaeth, angen cynllun ar gyfer cylchdro Bodawen i roi ger bron y Pwyllgor.  Cais am syniadau ar thema forwrol i’r Cynghorwyr J. Humphreys ac I. Roberts.  Cynghorydd A. Gruffydd sy’n gyfrifol am gynllun ar gyfer cylchdro Tremadog. 
386.
Apêl Eisteddfod yr Urdd – er gwybodaeth, Taith Gerdded Noddedig wedi ei drefnu gyda dau Gynghorwr o’r Cyngor Tref yn cymryd rhan.
387.
Cyngor Tref Wicklow : ‘Europe ên Scene 2011’ – gwahoddiad i anfon hyd at bump o bobl ifanc a dau oedolyn i gymryd rhan mewn wythnos o weithgareddau yn Wicklow, Iwerddon; a gwahoddiad i ddau aelod o’r Cyngor Tref am benwythnos.  Nid oedd cyfeiriad at gostau.
PENDERFYNWYD cysylltu gyda Chyngor Tref Wicklow er derbyn gwybodaeth am gostau; cysylltu gyda Phennaeth Ysgol Eifionydd a phe byddent yn derbyn y gwahoddiad, cynnig cyfraniad tuag costau pe bai angen.
MATERION ARIANNOL

Biliau i’w Talu

Pat Williams - Cyflog mis Mawrth   = £351.91
) _ Cyfanswm              

Incwm a Thollau EM : Treth Incwm = £88.00
)     £439.91

Pat Williams - Stampiau =  £25.56

Pat Williams - Rhent Llinell Ffôn = £12.04

Cynghorydd Gwyn Davies – Clo i Cae Chwarae Bodawen = £20.15

Cyngor Gwynedd – Goleuadau Nadolig Porthmadog = £7890.00

Cyngor Gwynedd – Gosod Coed Nadolig = £756.29

Cyngor Gwynedd – Clirio Coed Nadolig = £448.92

Cyngor Gwynedd – Cae Chwarae Bodawen : Gwagio Bin = £50.85

Cyngor Gwynedd – Cae Chwarae Bodawen : Gwagio Bin = £12.98

Cyngor Gwynedd – Bryn Coffa : Gwaith Glanhau a Thacluso = £17.41

388.
PENDERFYNWYD talu’r biliau uchod.  
CEISIADAU CYNLLUNIO

PENDERFYNWYD gwneud y sylwadau canlynol i’r ceisiadau cynllunio a ddaeth i law 
389.
C11/0259/44/LL – Newid defnydd Amgueddfa Gerbydol yn weithdy mecanig cerbydol a gosod drws dwbl rholer i flaen adeilad : GTA Diagnostix, Old Motor Museum, Heol y Wyddfa, Porthmadog.  Dim gwrthwynebiad i’r cais yma.
390.
C11/0267/44/LL – Dymchwel modurdy presennol a chodi modurdy dwbl i gefn eiddo : 10 Stryd yr Eglwys, Tremadog.  Dim gwrthwynebiad i’r cais yma.
391.
C11/0218/44/LL – Codi estyniad ochr llawr cyntaf a balconi i gefn annedd : 17 Y Ffridd, Morfa Bychan.  Dim gwrthwynebiad i’r cais yma.
392.
C11/0241/44/LL – Diwygio Amod 5 ar ganiatâd cynllunio Cyf. C10D/0264/44/LL sydd yn cyfyngu gwerthiant i nwyddau swmpus A1 (Di-fwyd) er galluogi gwerthiant nwyddau yn ddi-rwystr (A1) a manwerthu di-fwyd : Uned 2, Stad Ddiwydiannol Penamser, Porthmadog.  Dim gwrthwynebiad i’r cais yma.
393.
C11/0166/44/LL – Estyniad i barcio presennol (11 cerbyd) er creu lle troi a pharcio ar gyfer 25 cerbyd a chodi ffens ffin : Tan yr Onnen, Ffordd Penamser, Porthmadog.  Dim gwrthwynebiad i’r cais yma.

394.
C11/0288/44/LL – Estyniad ystafell wely i ochr annedd : 49 Cefn y Gader, Morfa Bychan.  Dim gwrthwynebiad i’r cais yma.  
395.
C11/0258/44/HY – Gosod 2 hysbysfwrdd di-oleuedig : Lidl, Ffordd Penamser, Porthmadog.   Gwrthwynebwyd y cais yma, ar sail y byddai allan o gymeriad i’r ardal.

396.
C11/0187/44/RC – Diddymu Cytundeb Adran 106 o Amod sy’n cyfyngu defnydd annedd i angen lleol yn unig : Gest View, Morfa Bychan.  Gwrthwynebwyd y cais yma, gan mai ar sail Cytundeb Adran 106 y cytunwyd y cais cynllunio.

397.
C11/0291/44/LL – Estyniad i lolfa haul i ochr annedd a newidiadau i ddu ffenestr gromen : Tŷ Isaac, Morfa Bychan.    Gwrthwynebwyd y cais yma, ar sail gor- ddatblygiad a newid cymeriad tŷ hynafol.

